
Pucnjava u Visokom: Policija blokirala naselje Luke, napadač
odmah uhapšen
Objavljeno: 26.10.2017. u 13:21

Mještane visočkog naselja Luke sinoć je uznemirila pucnjava koja se dogodila ispred zgrade A1 u tom
naselju.

Kako nam je potvrđeno iz MUP-a Zeničko-dobojskog kantona, policiji je u 19.15 sati prijavljeno da je S. Z. (27)
iz Ilijaša iz vatrenog oružja pucao u pravcu A. H. i A. H.

- Prilikom upotrebe vatrenog oružja nije bilo povrijeđenih - potvrdili su nam u MUP-u ZDK.

Nakon što je ispucao više metaka, napadač je pobjegao, a policija je odmah blokirala naselje i pet minuta
kasnije ga pronašla i uhapsila.

- Osumnjičeni je uhapšen i trenutno je na krim-obradi. Na mjestu događaja je obavljen uviđaj, a pronađeno je i
oružje koje je korišteno - kazali su nam u policiji.

Kako nezvanično saznajemo, uhapšen je Sanel Zerdo iz Ilijaša, a pucao je u pravcu Aldina Husića i njegove
porodice, koji žive u spomenutoj zgradi. Očevici događaja ispričali su da je Zerdo ispucao dva metka u zid, a
potom još šest u vrata iza kojih se nalazila Husićeva žena sa maloljetnom djecom.

Motivi ovog napada predmet su policijske istrage.

Faktor pratite putem aplikacija za Android. Pratite nas i na društvenim mrežama Facebook i Twitter.
Zabranjeno je prenošenje sadržaja bez odobrenja redakcije. Kontaktirajte nas na redakcija@faktor.ba.

